
LÖG 

um breyting á sjúkrahúsalögum, nr. 93 31. des. 1953. 

Forseti Ístanns 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: 

1. gr. 
11. gr. laganna orðist svo: 

Úr ríkissjóði greiðist árlega styrkur til sjúkrahúsa sem hér segir: 
1. Almennt sjúkrahús bæjar-, sýslu- eða hreppsfélaga svo og einkasjúkrahús, 

sem áður hefur notið dagstyrkja úr ríkissjóði: 10 kr. á legudag. 
2. Sjúkrahús bæjar-, sýslu- eða hreppsfélaga, sem að dómi landlæknis er vel 

búið tækjum og hefur a. m. k. tvo fastráðna lækna, yfirlækni og fyrsta aðstoðar- 
lækni: 15 kr. á legudag. 

3. Fjórðungssjúkrahús (sbr. 10. gr.): 25 kr. á legudag. 

2. gr 
Lög þessi öðlast gildi 1. janúar 1959. 

Gjört í Reykjavík, 12. júní 1958. 

Ásgeir Ásgeirsson. 
(L. S.) 

Hannibal Valdimarsson. 

LÖG 

um heimild fyrir ríkisstjórnina til að selja áfengi, tóbak o. fl. á Keflavíkur- 

flugvelli og Reykjavíkurflugvelli til farþega í framhaldsflugi. 

Forseti ÍstanDs 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: 

1. gr. 
Ríkisstjórninni er heimilt að setja á stofn á Keflavíkurflugvelli áfengisútsölu, 

er eingöngu selja áfengi til farþega og flugvélaáhafna í framhaldsflugi. 
Áfengisverzlun ríkisins rekur útsölu þessa undir yfirstjórn utanríkisráðherra. 

Ráðherra ákveður verð áfengis, sem selt er með þessu móti, og setur, að fengnum 
tillögum áfengisvarnaráðs, nánari reglur um eftirlit með rekstrinum og þeim far- 
þegum, sem við verzlunina skipta. 

Ríkisstjórninni er einnig heimilt að setja á stofn sams konar útsölu á Reykja- 
víkurflugvelli, eftir að þar hefur verið byggð afgreiðslustöð til sameiginlegra afnota 
fyrir þau flugfélög, sem völlinn nota. 

Endurprentað blað. 

2. gr. 
Ríkisstjórnin getur heimilað útsölum þeim, sem um ræðir í 1. gr. að hafa 

einnig á boðstólum tóbak og hvers konar aðrar vörur, sem henta þykir, og gilda 
um þá verzlun reglur Í. gr., eftir því sem við á. 

3. gr. 
Lög þessi öðlast þegar gildi. 

Gjört í Reykjavík, 5. júní 1958. 

Ásgeir Ásgeirsson. 
(L. S.) 

Guðm. Í. Guðmundsson. 

Stjórnartíðindi 1958, A. 7. 

BRÁÐABIRGÐALÖG 

um breyting á lögum nr. 5 18. maí 1920, um bann gegn botnvörpuveiðum. 

ForsETi ÍSLANDS 

gjörir kunnugt: Dómsmálaráðherra hefur tjáð mér, að vegna gildistöku reglu- 
gerðar nr. 70 30. júní 1958, um fiskveiðilandhelgi Íslands, sem sett hefur 
verið samkvæmt lögum nr. 44 5. april 1948, um vísindalega friðun fiski- 
miða landgrunnsins, beri brýna nauðsyn til að breyta lögum nr. 5 18. maí 
1920, um bann gegn botnvörpuveiðum, þannig að refsiákvæði laga nr. 5 
18. maí 1920 gildi um brot gegn ákvæðum reglugerðar um fiskveiðiland- 
helgi Íslands nr. 70 30. júní 1958. 

Fyrir því eru hér með sett bráðabirgðalög samkvæmt 28. gr. stjórnar- 
skrárinnar, á þessa leið: 

1. gr. 
1. gr. 1. mgr. laga nr. 5 18. maí 1920 orðist svo: 

Í fiskveiðilandhelgi Íslands eins og hún er ákveðin í reglugerð nr. 70 30. júní 
1958 skulu bannaðar vera fiskveiðar með botnvörpu og flotvörpu. Rétt er ráðherra 
að veita íslenzkum skipum undanþágu frá banni þessu, þó utan þeirra marka, 
sem sett voru Í reglugerð nr. 21 19. marz 1952. 

2. gr. 

2. gr. laganna orðist svo: 

Nú er botnvörpuskip í fiskveiðilandhelgi og skulu þá veiðarfæri öll vera í 
búlka innanborðs. 

3. gr. 
Með lögum þessum er úr gildi numin Í. mgr. 1. gr. laga nr. 82 8. des. 1952, 

um breyting á lögum nr. 5 18. maí 1920, um bann gegn botnvörpuveiðum. 

